
ERABAKIAK HARTZEKO ERANTZUKIZUN ILDOAK.

Erakundearen erantzukizun ildoak aurretik azaldutako eskema hierarkiko eta funtzionalaren
inguruan egituratzen dira. Hori guztia Bankuaren gobernu organoei esleitutako funtzioen parte gisa
(Akziodunen Batzorde Nagusia, Administrazio Kontseilua eta batzorde ordezkariak). Erakundean
duten ordezkaritza maila adierazitako ildo eta arduradunen bidez egituratzen da.

Aurretik esandakoa, era berean, gai jakin batzuen koordinaziora eta erabakiak hartzera bideratutako
batzorde espezifiko batzuetan oinarritzen da. lzan ere, gai batzuk funtzionalki inplikatutako arloek
modu bateratuan baloratu eta onartu beharrekoak direla uste da. Era berean, zuzendaritza arloan,
Zuzendaritza Batzordea da, Erakundearen Batzorde Exekutiboaren ordezkaritza bidez, eguneroko
gaiak konpontzeko arduraduna; Bankuko arloen arteko koordinazioa bideratu eta negozio-zifren
jarraipena egin behar duena. Era berean, gobernu organoen mende jarri beharreko gaien aurreko
eremua da.

